
M–39 YO‘LINING 989–1013 KMLARIDAGI 
TOG‘LI HUDUDLARDA SODIR ETILGAN 
YTHLARNING TAHLILI ASOSIDA 
CHORA-TADBIRLAR ISHLAB CHIQISH 
SAMARADORLIGI

Shokirov Ozod G‘aybulla o‘g‘li
Jizzax politexnika instituti 

mustaqil izlanuvchisi 
E-mail: cristow.777@gmail.com 

Annotatsiya. Ushbu maqolada xalqaro ahamiyatga ega bo‘lgan M-39 yo‘lining Jizzax viloyati hududidan o‘tuvchi 989–
1013 kmlaridagi tog‘li yo‘l uchastkasida transport vositalari harakati xavfsizligini ta’minlashning dolzarb muammolari va 
ularning yechimlari, tog‘li hududlarning o‘ziga xos tabiiy-geografik sharoiti hamda avtomobil harakati uchun yuzaga kel-
adigan asosiy xavf omillari keltirilgan. Yo‘l harakati xavfsizligini oshirishning asosiy yo‘nalishi YTHlarni tizimli tahlil qilish 
va uning natijalari asosida kompleks chora-tadbirlarni ishlab chiqishdan iborat. Taklif etilgan usul yo‘l harakati xavfsizligini 
oshirishga ilmiy va zamonaviy yondashuv asosida avtomobil transportida tashuvchilarning harakat xavfsizligini ta’min-
lash faoliyatini, uning ko‘rsatkichlarini, xususan, YTH tahlilini tashkil etish va takomillashtirishga qaratilgan. Maqolada 
yo‘l-transport hodisalarining kelib chiqish sabablari, ularning ijtimoiy-iqtisodiy oqibatlari, oldini olish va kamaytirish cho-
ra-tadbirlari hamda harakat xavfsizligini baholash masalalari yoritilib, amaliy tavsiyalar ishlab chiqilgan.

Kalit so‘zlar: M-39 xalqaro avtomobil yo‘li, yo‘l-transport hodisasi, tog‘li yo‘l, transport, xavfsizlik, harakat xavfsizligi, baxt-
siz hodisa, jarohat, zarar, tezlik.

Abstract. This article examines the current problems and solutions related to ensuring the safety of vehicle movement 
on the mountainous section of the internationally significant M-39 highway within the Jizzakh region (989–1013 km). The 
study also considers the specific natural and geographical conditions of mountainous areas and the main risk factors 
affecting road traffic. The main direction for improving road safety is the systematic analysis of road traffic accidents 
(RTAs) and the development of comprehensive measures based on the obtained results. The proposed approach is 
aimed at improving road transport safety management activities, analysing relevant indicators, and organising and con-
ducting RTA analysis based on scientific and modern approaches. The article discusses the causes of road traffic acci-
dents, their socio-economic consequences, preventive and mitigation measures, as well as approaches to assessing 
traffic safety. Based on the research findings, practical recommendations have been developed.

Keywords: M-39 international highway, road traffic accident, mountainous road, transport, safety, road traffic safety, acci-
dent, injury, damage, speed.

Аннотация. В статье рассмотрены актуальные проблемы и пути их решения по обеспечению безопасности 
движения транспортных средств на горном участке международной автомобильной дороги М-39 в пределах 
Джизакской области (989–1013 км), а также особенности природно-географических условий горных территорий 
и основные факторы риска, возникающие при автомобильном движении. Основным направлением повышения 
безопасности дорожного движения является проведение системного анализа дорожно-транспортных 
происшествий (ДТП) и разработка комплексных мероприятий на основе полученных результатов. Предложенный 
подход направлен на совершенствование деятельности по обеспечению безопасности движения автомобильного 
транспорта, анализ её показателей, в частности организацию и проведение анализа ДТП на основе научного и 
современного подхода. В статье рассмотрены причины возникновения дорожно-транспортных происшествий, их 
социально-экономические последствия, меры по предупреждению и снижению аварийности, а также вопросы 
оценки безопасности движения, по результатам чего разработаны практические рекомендации.

Ключевые слова: международная автомобильная дорога М-39, дорожно-транспортное происшествие, горная 
дорога, транспорт, безопасность, безопасность дорожного движения, несчастный случай, травма, ущерб, 
скорость.

K I R I S H
Bugungi kunda yo‘l-transport hodisalari transport tizimining muhim xavfsizlik masalalaridan biri hisoblanadi. 

Birgina misol, Jahon sog‘liqni saqlash tashkilotining statistik ma’lumotlariga ko‘ra, har kuni yo‘l-transport 
hodisalarida dunyo bo‘yicha 3000 ga yaqin odam halok bo‘ladi va shu bilan birga 100 000 kishi jiddiy jarohat 
oladi. Yo‘l-transport hodisalarida halok bo‘lganlarning 13 nafari yoki 36 foizi tezlikni oshirish oqibatida, 9 nafari 
yoki 25 foizi oraliq masofani saqlamaslik, 8 nafari yoki 22 foizi charchoqlik, rulda uxlab qolish, 4 nafari yoki 
11 foizi belgilanmagan joydan yo‘lni kesib o‘tish, 1 nafari yoki 3 foizi yo‘nalishli transport vositasini o‘tkazib 
yubormaslik oqibatida kelib chiqqan bo‘lib, tog‘li yo‘llarning xavflilik darajasi ham yuqori hisoblanadi (1-rasm).

1-rasm. 2025-yil 12 oy davomida M-39 yoʻlining 989-1013 kmlar oraligʻida sodir etilgan YTHlarining kelib chiqish 
sabablari boʻyicha koʻrsatkichlari1

Hodisalarning turlari bo‘yicha eng ko‘p ko‘rsatkich 29 ta yoki 76 foizi to‘qnashuv hodisasiga to‘g‘ri kelmoqda. 
Keyingi o‘rinlarda 6 ta yoki 16 foizi piyodani urib yuborish, 2 ta yoki 5 foizi ag‘darilish, 1 ta yoki 3 foizi to‘siqqa 
urilish holatlari qayd etilgan. YTHlarning aksariyat qismi tungi vaqt (23:00)ga to‘g‘ri kelmoqda.

1-rasmdagi diagrammada 2025-yil davomida M-39 xalqaro avtomobil yo‘lining Jizzax viloyatidan o‘tgan 
989–1013 kilometr oralig‘ida avtomobil turlari bo‘yicha sodir bo‘lgan yo‘l-transport hodisalari (YTH) soni 
ko‘rsatilgan.

- Yengil avtomobillar eng ko‘p YTH sodir etgan bo‘lib, ular bilan bog‘liq hodisalar soni 30 taga yaqin. Bu 
ko‘rsatkich boshqa transport vositalariga nisbatan sezilarli darajada yuqori.

- Yuk avtomobillari ishtirokidagi YTHlar soni 8 ta atrofida bo‘lib, yengil avtomobillarga nisbatan ancha kam.
- Avtobuslar bilan bog‘liq YTHlar esa umuman qayd etilmagan, ya’ni bu yo‘nalishda avtobus ishtirokida 

yo‘l-transport hodisasi ro‘y bermagan.
Bu statistik ma’lumotlar tog‘li hududlarda yengil avtomobillar ishtirokidagi YTHlar ulushi yuqoriligini 

ko‘rsatadi. Bu holat quyidagi omillar bilan izohlanishi mumkin:
•	 yengil avtomobillarning soni ko‘p bo‘lishi;
•	 harakat tezligi yuqoriligi;
•	 haydovchilarning yo‘l harakati qoidalariga rioya qilish darajasi;
•	 tog‘li yo‘llarning murakkabligi (burilishlar, nishabliklar, ko‘rinuvchanlikning pastligi).

Yuk avtomobillari kamroq harakatlanishi yoki ularning haydovchilari tomonidan belgilangan xavfsizlik 
talablariga rioya qilishi bilan izohlanishi mumkin. Avtobuslar esa belgilangan yo‘nalishda, cheklangan tezlikda 
harakatlanadigan transport vositalari bo‘lgani sababli YTHlarda ishtirok etmagan bo‘lishi mumkin. Ushbu 
ma’lumotlar orqali tog‘li hududlarda, ayniqsa, yengil avtomobillarning harakatini yanada nazorat ostiga olish, 
tezlikni cheklash va xavfsizlik choralarini kuchaytirish zarurligini ko‘rsatadi. Bu esa yo‘l-transport hodisalarining 
oldini olishda muhim rol o‘ynaydi (2-rasm).

1	  Manba: Muallif ishlanmasi, YHXX ma’lumotlari asosida.

2-rasm. 2025-yilda avtomobil turlari boʻyicha YTHlar soni (M-39 yoʻlining 989-1013 kmlar oraligʻi)2

Yo‘l-transport hodisalari katta iqtisodiy xarajatlarga olib keladi. Masalan, Jahon sog‘liqni saqlash 
tashkilotining ma’lumotlariga ko‘ra, har yili yo‘l-transport hodisalarida 1,3 million kishi hayotdan bevaqt ko‘z 
yumadi va 20 million nafardan 50 million nafargacha odam turli xil tan jarohatlarini oladi. Bu holat global miqyosda 
sezilarli ijtimoiy-iqtisodiy oqibatlarni yuzaga keltiradi. “Yo‘l harakati xavfsizligiga sarmoya kiritish global xususiy 
sektor majburiyati” nomli tadqiqotda yo‘l harakati xavfsizligi va baxtsiz hodisalar dunyo iqtisodiyotiga yiliga 518 
milliard dollar zarar keltirishi hisoblab chiqilgan. Shu bois yo‘l-transport hodisalari jismoniy va yuridik shaxslar 
uchun iqtisodiy hamda ijtimoiy xarajatlarni keltirib chiqaradi. Jahon banki hisobotiga ko‘ra, yo‘l-transport 
hodisalari tufayli hayotdan ko‘z yumish va jarohat olish bilan bog‘liq holatlar iqtisodiy rivojlanishning o‘rta va 
uzoq muddatli istiqbollariga ta’sir qilishi ma’lum qilingan, chunki ularning aksariyat qismini katta yoshdagi 
mehnatga layoqatli odamlar tashkil etadi va jarohat oqibatida mehnat unumdorligi pasayadi, degan fikrlar 
bildirilgan. Ushbu holatlarni statistik ko‘rsatkichlar asosida tahlil qilish mumkin. Bir yilda dunyo miqyosida ham, 
Respublikamiz miqyosida ham bu sezilarli ko‘rsatkich ekanligini ko‘rsatadi.

2025-yilning statistik ma’lumotlariga asoslanib, shuni tahlil qilish mumkinki, Jizzax viloyati hududidan o‘tgan 
M-39 yo‘lining tog‘li hududidan o‘tgan 989–1013 kmlarida sodir etilgan YTHlar oqibatida yengil avtomobillar 
ishtirokida 29 ta, yuk avtomobillari ishtirokida 9 ta YTH sodir etilgan.

M-39 xalqaro avtomobil yo‘lining Jizzax hududidan o‘tgan tog‘li hududiga to‘g‘ri keladigan 989–1013 
kmlarida 2025-yilda jami 38 ta turli xil YTH sodir etilgan (3-rasm).

3-rasm. 2025-yilda M-39 yoʻlining 989-1013 kmlarida sodir etilgan YTHlarining oylar kesimida koʻrsatkichlari3

2025-yilning 12 oyi davomida M-39 xalqaro avtomobil yo‘lining Jizzax viloyati hududidan o‘tgan tog‘li 

2	  Manba: Muallif ishlanmasi, YHXX statistik ma’lumotlari asosida.
3	  Manba: Muallif ishlanmasi, YHXX ma’lumotlari asosida.

yo‘lning 989–1013 kmlarida eng ko‘p ko‘rsatkich aprel oyiga to‘g‘ri kelgan. Ushbu oyda havo haroratining 
keskin o‘zgarishi, yog‘ingarchiliklarning ko‘payishi va tog‘li hududlarda tuman tushishi kabi tabiiy omillar 
haydovchilarning harakatini murakkablashtirgan. Bundan tashqari, bahorgi mavsumda avtomobil oqimining 
ortishi, shuningdek, yo‘l qoplamasining nam holatda bo‘lishi sirpanish xavfini oshirgan.

M A V Z U G A  O I D  A D A B I Y O T L A R  S H A R H I
So‘nggi yillarda yo‘l harakati xavfsizligini ta’minlash, transport oqimlarini boshqarish hamda aqlli transport 

tizimlarini rivojlantirish bo‘yicha qator ilmiy tadqiqotlar olib borilmoqda. Mazkur tadqiqotlarda transport 
vositalarining harakat parametrlarini optimallashtirish, yo‘l-transport hodisalarini kamaytirish va zamonaviy 
raqamli texnologiyalarni transport boshqaruviga joriy etish masalalariga alohida e’tibor qaratilgan.

Ikromov va Shokirov tomonidan olib borilgan tadqiqotlarda tog‘li hududlarda transport vositalarining 
xavfsiz harakatini ta’minlash uchun tezlikni majburiy pasaytirish choralarini ishlab chiqish hamda ularning 
samaradorligini baholash masalalari o‘rganilgan. Mualliflar M–39 avtomobil yo‘lining tog‘li uchastkalari misolida 
transport oqimining xususiyatlarini tahlil qilib, harakat xavfsizligini oshirish bo‘yicha amaliy tavsiyalar ishlab 
chiqqanlar [1]. Shuningdek, yo‘l-transport hodisalarining sabablarini tahlil qilish asosida ishlab chiqilgan 
profilaktik chora-tadbirlar transport xavfsizligini oshirishda muhim ahamiyat kasb etishi ta’kidlangan [4].

Shokirovning ilmiy ishlarida innovatsion xavfsizlik tizimlari va zamonaviy haydovchiga yordam beruvchi 
texnologiyalarni (ADAS) transport vositalariga joriy etish masalalari keng yoritilgan. Muallif transport vositalarida 
faol xavfsizlik tizimlarini qo‘llash haydovchi xatolarini kamaytirish, favqulodda vaziyatlarning oldini olish hamda 
harakat xavfsizligini oshirishga xizmat qilishini ilmiy asoslagan [3], [8]. Bundan tashqari, transport vositalarining 
to‘qnashuvga yaqin holatlardagi haydovchi xatti-harakatlarini modellashtirish orqali xavfli vaziyatlarni oldindan 
aniqlash imkoniyatlari ham ko‘rsatib berilgan [6].

Jamoat transportini samarali tashkil etish bo‘yicha olib borilgan tadqiqotlarda avtobus qatnovlarini 
optimallashtirish, yo‘lovchilarga xizmat ko‘rsatish sifati va transport infratuzilmasining samaradorligini oshirish 
masalalari o‘rganilgan. Xususan, ziyorat maskanlariga avtobus transporti harakatini tashkil etish bo‘yicha olib 
borilgan tadqiqot natijalari transport oqimini samarali boshqarish uchun muhim ilmiy asos bo‘lib xizmat qiladi 
[5].

Transport vositalarining ekspluatatsion xususiyatlarini baholash va ularning texnik ko‘rsatkichlarini 
takomillashtirish masalalari Muxiddinov va Adilov tomonidan batafsil yoritilgan. Mualliflar transport vositalarining 
dinamik, iqtisodiy va ekspluatatsion ko‘rsatkichlarini baholash usullarini ishlab chiqib, ularni transport tizimlarini 
modellashtirishda qo‘llash imkoniyatlarini ko‘rsatganlar [9].

Ikromov tomonidan energiya tejamkor texnologiyalarni transport tizimlariga tatbiq etish bo‘yicha olib 
borilgan tadqiqotlar zamonaviy transport infratuzilmasini rivojlantirishda innovatsion yechimlarning muhimligini 
asoslaydi [10]. Shuningdek, Kapski va hammualliflar jamoat transporti yo‘nalishlari sifatini baholash hamda 
marshrutlarni optimallashtirish bo‘yicha kompleks metodikani taklif etgan bo‘lib, ushbu yondashuv transport 
oqimlarini boshqarish samaradorligini oshirishga xizmat qiladi [11].

T A D Q I Q O T  M E T O D O L O G I YA S I
Mazkur statistik holat, mavsumiy xavf omillarini inobatga olgan holda, ayniqsa bahor va kuz oylarida 

qo‘shimcha profilaktik chora-tadbirlar, tezlikni majburiy pasaytirish vositalari, ogohlantiruvchi belgilar va yo‘l 
sirpanishiga qarshi moddalarni qo‘llash zarurligini ko‘rsatadi. Shu bilan birga, aprel oyida yuz bergan YTHlar 
sonining yuqoriligi, tog‘li yo‘llarda mavsumiy xavfsizlik monitoringini kuchaytirish zaruratini yana bir bor 
ta’kidlaydi.

T A H L I L  V A  N A T I J A L A R
M-39 xalqaro avtomobil yo‘lida Jizzax hududida sodir etilgan yo‘l-transport hodisalarining 80 foizi Sh. 

Rashidov tumanining tog‘li hududidan o‘tgan 21 km oralig‘ida sodir etilgan. Eng ko‘p o‘lim holatlari ham 998 
km hamda 999 kmlarga to‘g‘ri keladi. Keyingi o‘rinlarda YTHlar ko‘rsatkichlari bo‘yicha G‘allaorol tumani tog‘li 
hududining 9 km (1003–1012 km) qismi tashkil etgan (4-rasm).

4-rasm. 2025-yil 12 oy davomida M-39 yoʻlining togʻli hududi 989-1013 kmlar oraligʻida sodir etilgan YTHlari soni4

Yuqoridagi raqamlardan ko‘rish mumkinki, 2025-yil yakunlariga ko‘ra, M-39 yo‘lining Jizzax viloyati 
hududidan o‘tgan qismida sodir bo‘lgan YTHlarning asosiy sabablari sifatida tezlikni oshirish, xavfsiz oraliq 
masofani saqlamaslik hamda yo‘l infratuzilmasining holati bilan bog‘liq omillar qayd etilgan.

Sodir etilayotgan yo‘l-transport hodisalarining 2024-yildagi tahlillariga ko‘ra, 12 oy davomida M-39 xalqaro 
avtomobil yo‘lining Jizzax viloyati hududidan o‘tgan tog‘li qismida, ya’ni umumiy 30 km (989–1013 km) oralig‘ida 
jami 42 ta YTH qayd etilgan. Ushbu YTHlar natijasida 11 ta o‘lim va 43 ta tan jarohati olganlar qayd etilgan. 
Shulardan yuk avtomobillari ishtirokida 9 ta, yengil avtomobillar ishtirokida 28 ta YTH sodir etilgan (5-rasm).

5-rasm. 2025-yilning 12 oy davomida M-39 xalqaro avtomobil yoʻlining 989-1013 kmlarida transport vositalarining 
turlari boʻyicha sodir etilgan YTHlari5

Ichki ishlar vazirligi Jamoat xavfsizligi departamenti Yo‘l harakati xavfsizligi xizmati statistik ma’lumotlariga 
ko‘ra, YTH turlari bo‘yicha yuqori ko‘rsatkichlar keltirib o‘tilgan [5].

Hodisalar turlari bo‘yicha eng ko‘p ko‘rsatkich 24 ta yoki 56,1 foizi to‘qnashuv hodisasiga to‘g‘ri keladi. Yo‘l-
transport hodisalarining 27 ta yoki 13,1 foizi kunning tungi vaqtida, 14 ta yoki 6,7 foizi kunduzgi vaqtda sodir 
etilgan. Ko‘rinib turibdiki, YTHlarning aksariyat qismi tungi vaqtga to‘g‘ri kelgan.

2025-yil bo‘yicha eng ko‘p YTHlar soni 997 kmga to‘g‘ri kelmoqda. 2025-yil kilometrlar bo‘yicha eng 
ko‘p YTHlar ham aynan 997 kmga to‘g‘ri kelmoqda. Tahlil natijasi shuni ko‘rsatadiki, YTHlarning sodir etilish 
sababi asosan yo‘l sharoiti, nishablik darajasining yuqoriligi, yo‘l yuzasining holati, avtomobillarning tushish va 
chiqishida yo‘lning ko‘rinuvchanligining pastligi hamda xavfli burilishlar hisoblanadi. Transport vositalari yuqori 
tezlikda harakatlanganda, ayniqsa, keskin burilishlar va tik nishabliklarda tormozlash masofasining yetarli 
bo‘lmasligi YTH xavfini oshiradi. Natijada, 997-km hududi YTHlar konsentratsiyasi yuqori bo‘lgan uchastka 
sifatida baholanadi va bu yerda yo‘l harakati xavfsizligini oshirish bo‘yicha alohida chora-tadbirlar zarur 
hisoblanadi.

4	  Manba: Muallif ishlanmasi, statistik tahlil asosida.
5	  

2025-yil 12 oy davomida M-39 yo‘lining 989–1013 kmlarida sodir etilgan YTHlar ko‘rsatkichi bo‘yicha eng 
yuqori holatlar aprel va iyun oylariga to‘g‘ri kelmoqda (6-rasm).

6-rasm. 2024-yil oylar kesimida YTHlarning koʻrsatkichi6

M-39 avtomobil yo‘lining Jizzax viloyati hududidan o‘tgan qismida 2021–2025-yillarda sodir etilgan 
YTHlarning statistikasi tahlil qilinganda, quyidagi ko‘rsatkichlarni ko‘rish mumkin bo‘ladi. 2021-yil davomida 
M-39 yo‘lining tog‘li hududida turli xil avtomobillar ishtirokida jami 45 ta YTH sodir bo‘lgan bo‘lib, bu davr ichida 
eng kam ko‘rsatkichlardan biri hisoblanadi. Chunki o‘sha davrda avtomobillar oqimi ham kam bo‘lganligi sabab 
bo‘lgan. 

2022-yilda ushbu hududda bu ko‘rsatkich 111 tani tashkil etib, YTHlar soni mazkur davrda eng yuqori 
ko‘rsatkichni qayd etgan. 2023-yil holatiga kelib, YTHlar soni biroz kamayib, 94 tani tashkil etgan. 2024-yilda 
ham 82 ta turli xil YTH sodir bo‘lgan. 2025-yilda esa 65 ta YTH qayd etilgan. 2025-yil 12 oyi davomida sodir 
etilgan YTHlar soni sezilarli darajada kamaygan bo‘lsa-da, ushbu holatlarning davom etayotgan tendensiyasini 
ko‘rish mumkin (7-rasm).

7-rasm. M-39 yoʻlida sodir etilgan YTHlarning yillar kesimidagi koʻrinishi.7

M–39 yo‘lining 989–1013 kmlarining tog‘li hududlarida 2021–2025-yillarda sodir etilgan YTHlar natijasida 
turli xil tan jarohatlari va o‘lim holatlari qayd etilgan bo‘lib, sodir etilgan YTHlarning tahlili asosida quyidagi 
chora-tadbirlarni ishlab chiqishimiz mumkin:

6	  Manba: Muallif ishlanmasi, YHXX statistik ma’lumotlari asosida.
7	  Manba: Muallif ishlanmasi, YHXX ma’lumotlari asosida.

Dinamik elektron tezlik belgilarini o‘rnatish. Yo‘lning xavfli hududlarida ob-havo va yo‘l qoplamasi 
holatiga mos ravishda o‘zgaruvchi elektron axborot belgilarini joriy etish tavsiya etiladi. Ushbu tizim yordamida:
•	 nam yoki muzlagan yo‘l qoplamasida tezlik avtomatik pasaytiriladi;
•	 haydovchilarga real vaqt rejimida xavf haqida ma’lumot beriladi;
•	 transport oqimi barqarorlashadi;
•	 keskin tormozlanishlar kamayadi.

X U L O S A  V A  T A K L I F L A R
Mazkur choralar transport vositalarining boshqaruv barqarorligini oshirib, avariyaviylik ehtimolini 

kamaytiradi. Ishlab chiqilgan matematik model asosida M-39 avtomobil yo‘lining tog‘li hududlarida transport 
vositalari tezligini majburiy ravishda pasaytirish bo‘yicha ilmiy asoslangan tavsiyalar ishlab chiqildi. Taklif 
etilgan chora-tadbirlar yo‘l-transport hodisalari sonini kamaytirish, transport oqimini barqarorlashtirish, yoqilg‘i 
sarfini qisqartirish va ekologik xavfsizlikni oshirish imkonini beradi.

Shu sababli, ishlab chiqilgan model va tavsiyalarni xalqaro ahamiyatga ega bo‘lgan M-39 avtomobil 
yo‘lining tog‘li hududlarida amaliyotga joriy etish transport harakati xavfsizligini sezilarli darajada oshirishga 
xizmat qiladi.

